
«Երևանի թիվ 3 տարածքային մանկավարժահոգեբանական աջակցության կենտրոն» ՊՈԱԿ-

ի  կանոնադրության պետական գրանցման համարը՝  

264.210.06269  

 

Ամփոփ տեղեկանք` վերջին 2 տարում ծավալած գործունեության վերաբերյալ 

2019 թվականից՝ «Երևանի թիվ 3 տարածքային մանկավարժահոգեբանական 

աջակցության կենտրոն ՊՈԱԿ-ի հիմնադրումից ի վեր զբաղեցնում եմ 

կազմակերպության տնօրենի՝ գնահատման և մշտադիտարկման հարցերով 

տեղակալի պաշտոնը։ Վերջին երկու տարիների ընթացքում մասնակցել եմ 

տարատեսակ քննարկումների, աշխատաժողովների և սեմինարների, որոնց շարքում 

հատկապես կարևոր եմ համարում  2021 թվականին ՅՈՒՆԻՍԵՖ-ի հայաստանյան 

գրասենյակի և Հանրապետական մանկավարժահոգեբանական կենտրոնի 

կազմակերպած «Մանկավարժահոգեբանական աջակցության ծառայությունների 

զարգացման ուղիները» թեմայով 2-օրյա աշխատաժողովը Դիլիջանում։ Սույն 

աշխատաժողովի ընթացքում քննարկվեցին համընդհանուր ներառական կրթությանը 

վերաբերող հարցեր, ներկայացվեցին կրթության առանձնահատուկ պայմանների 

կարիքի գնահատման կարգում նախատեսվող փոփոխությունները։ Արդեն 2022 

թվականին ՅՈՒՆԻՍԵՖ-ի հայաստանյան գրասենյակը Հանրապետական 

մանկավարժահոգեբանական կենտրոնի հետ համատեղ հուլիսի 4-8-ը Երևանի Հայաթ 

Փլեյս հյուրանոցում կազմակերպեց սեմինար «Միջանձնային հաղորդակցություն և 

համայնքի ներգրավվածություն ներառական կրթության համար» թեմայով:  Սույն 

սեմինարը արժեքավոր եմ համարում ինչպես համայնքային ներգրավվածության և 

միջանձնային հաղորդակցության դերի կարևորման, այնպես էլ ծավալված 

կառուցողական քննարկումների առումներով։ Մասնագիտական գիտելիքների և 

հմտությունների շարունակական կատարելագործումից զատ, կարևոր եմ համարում 

նաև կառավարման հմտությունների զարգացումը, վերջին երկու տարիներին 

մասնակցել եմ մենեջմենթին և կառավարչական հմտությունների 

կատարելագործմանը վերաբերող մի շարք քննարկումների ինչպես առերես, այնպես 

էլ հեռավար ձևաչափերով։  

 

    

 

 

Հիմնավորում` հասարակական խորհրդում ներգրավման վերաբերյալ 

 

Հասարակական խորհորդի գործունեության նպատակը և խնդիրները կարևոր 

եմ համարում հատկապես մեր օրերում, երբ նախաձեռնվել են կրթական ոլորտի 

լայնածավալ բարեփոխումներ։ Վերջերս հաստատվել է «Հայաստանի 

Հանրապետության կրթության մինչև 2030 թվականի զարգացման պետական 

ծրագիրը», որտեղ մի կողմից սահմանվում են այն հիմնական խնդիրները որոնք առկա 

են կրթական համակարգի տարբեր ենթաոլորտներում, մյուս կողմից՝ ուրվագծվում են 

դրանց լուծումները և նախանշվում են կատարվելիք քայլերը։ Նման պարագայում 

հասարկական խորհրդի ձևաչափով խորհրդակցական մարմինը անխոս կարող է 

օգտակար լինել՝ ընդունելով խորհրդատվական բնույթ ունեցող այնպիսի որոշումներ, 

որոնք կնպաստեն ռազմավարական նշանակություն ունեցող վերոնշյալ 

փաստաթղթում արտացոլված դրույթների կյանքի կոչմանը։ Կարևոր եմ համարում 

նաև այն հանգամանքը, որ հասարակական խորհրդի կազմում ընդգրկվեն առողջ 

քննադատության մղումով, որոշակի փորձառություն և անցած ճանապարհ ունեցող 

անձինք և/կամ կազմակերպությունների ներկայացուցիչներ, որոնց տեսլականը և 

գաղափարաբանությունը համահունչ կլինի կրթական բնագավառում ՀՀ 

կառավարության քաղաքականության էությանը։       

 Հասարակական խորհրդի կազմում ներգրավվելու իմ ցանկությունը 

գլխավորապես պայմանավորված է այն հանգամանքով, որ խորապես տիրապետում 

եմ կրթության առանձնահատուկ պայմանների կարիքի գնահատման 

մեթոդաբանությանը, ներգրավված եմ պրակտիկ աշխատանքներում, կատարում եմ 

ինչպես ղեկավարման/համակարգման, այնպես էլ մասնագիտական աշխատանք և 

կարծում եմ որ փորձս և գիտելիքներս օգտակար կլինեն ինչպես համընդհանուր 

ներառական կրթությանը, այնպես էլ հանրակրթությանը և միջին մասնագիտական 

կրթական կառույցներին վերաբերող հարցերի քննարկման, խնդիրների վերհանման և 

լուծումներ առաջարկելու առումներով։ 

 

Հակիրճ վերլուծություն` վերջին 3 տարիների ընթացքում նախարարության գործունեության ու 

կրթության բնագավառներում իրականացվող քաղաքականության վերաբերյալ  

Կրթական բնագավառում վերջին 3 տարիներին նախատեսվել և իրականացվում 

են առանցքային նշանակություն ունեցող մի շարք բարեփոխումներ, որոնց շարքում 

կարևորում եմ՝  

 300 դպրոց 500 մանկապարտեզ ծրագիրը,  

 Համընդհանուր ներառական կրթության ներդնումը  

 Հանրակրթության պետական չափորոշչի ներդնումը  

 Հայաստանի Հանրապետության կրթության մինչև 2030 թվականի զարգացման 

պետական ծրագիրը։  

 «300 դպրոց 500 մանկապարտեզ» ծրագիրն ինքնին աննախադեպ է։ 

Գաղտնիք չէ, որ տասնամյակներ շարունակ դպրոցների և 

մանկապարտեզների գերակշիռ մեծամասնությունը ունեցել են 

հիմնանորոգման կարիք, սակայն այս ուղղությամբ պատշաճ 

աշխատանքներ չեն կատարվել։ Բացի այդ, ՀՀ-ում առկա են բազմաթիվ 

համայնքներ, որտեղ կա՛մ մանկապարտեզ երբեք չի գործել կա՛մ էլ վաղուց 

փակվել է։ ՆՈւՀ-երի և դպրոցների հիմնանորոգման կամ նոր 

հաստատութկյունների կառուցման շնորհիվ հնարավորություն և 

պայմաններ են  ստեղծվում երեխաներին կրթական պրոցեսում 

ներգրավելու, ֆիզիկական միջավայրի բարենպաստ պայմաններ 

ապահովելու համար։ Միջավայրային նպաստավոր պայմանների 

առանցքում է նաև համընդհանուր ներառական կրթության ներդնումը։ 

Գաղտնիք չէ, որ Հայաստանի Հանրապետությունը համընդհանուր 

ներառական կրթությունը հռչակել է որպես յուրաքանչյուր երեխայի 

կրթության իրավունքի ապահովման երաշխիք։ Ներառական կրթության 

քաղաքականությունը նպատակաուղղված է յուրաքանչյուր երեխայի 

կրթության մատչելիության, հավասար մասնակցության հնարավորության 

և որակի ապահովմանը: Ներառական կրթությունը՝ յուրաքանչյուր 

երեխայի համար, այդ թվում՝ կրթության առանձնահատուկ պայմանների 

կարիք ունեցող, զարգացման առանձնահատկություններին 

համապատասխան, անհրաժեշտ պայմանների և հարմարեցված 

միջավայրի ապահովման միջոցով կրթական գործընթացին առավելագույն 

մասնակցության և հանրակրթության պետական չափորոշիչով 

սահմանված արդյունքի ապահովումն է, որի առանցքում են ինչպես 

հավասար հնարավորությունները, այնպես էլ իրավունքների իրացման 

ապահովումը։ Այս առումով առաջնային կարևորություն ունի երեխայի՝ 

ընտանիքից չկտրվելը և իր բնակավայրին մոտ գտնվող դպրոց/ՆՈւՀ 

հաճախելը։ Ինչպես ՀՄԿ-ն, այնպես էլ ՏՄԱԿ-ները իրականացնում են 

նպատակաուղղված քայլեր և համալիր միջոցառումներ, որպեսզի 

ներառական կրթության ներդնումն առավել սահուն և հարթ կերպով 

ընթանա և հաղթահարվեն առկա խոչընդոտներն ու դժվարությունները։ 

Ֆիզիկական միջավայրի բարելավմանը զուգընթաց պակաս կարևոր չէ նաև 

մանկավարժներին և ծնողներին ներառական կրթության 

գաղափարաբանությանն ու փիլիսոփայությանը հաղորդ դարձնելը։ Այս 

ուղղությամբ տարվում են զգալի աշխատանքներ, կազմակերպվում են 

խորհրդատվություններ, սեմինարներ։      

  Համընդհանուր ներառական կրթությունն իր ուրույն տեղն է 

զբաղեցնում Հանրակրթության պետական չափորոշչի դրույթներում։ 

Ինչպիսի՞ կրթություն ենք ցանկանում տեսնել հանրակրթական 

ուսումնական հաստատություններում․ վստահությամբ կարող եմ պնդել, որ 

այդ կրթությունը պետք է համահունչ լինի արդի աշխարհում կատարվող 

գործընթացներին, նպաստի քաղաքացիական գիտակցության ձևավորմանը, 

համամարդկային և ազգային արժեքների արմատավորմանը։ Այս առումով 

արժեքավոր եմ համարում անցումը նախկին գիտելիքահեն մոդելից դեպի 

կարողունակությունների վրա հիմնված ուսումնառությունը։ ՀՊՉ-ի համաձայն 

առանձնացվում են 8 հիմնական կարողունակություններ՝  

 

 

 

  

 

 

 Վերը թվարկված կարողունակություններից յուրաքանչյուրը 

առանցքային նշանակություն ունի սովորողի անհատականության արժևորման, 

մշակութային միջավայրի ձևավորման և միջմշակութային հաղորդակցությունն 

ապահովելու առումներով։ Կարևոր եմ համարում նաև ձևավորող գնահատման 

կիրառումը, ինչի շնորհիվ զգալիորեն նվազում է ինչպես ծնողների, այնպես էլ 

երեխաների թվանշանային կախվածությունը և գնահատումը բերվում է 

բովանդակային նկարագրության դաշտ։  

 Ինչ վերաբերում է «Հայաստանի Հանրապետության կրթության 

մինչև 2030 թվականի զարգացման պետական ծրագիր» խորագիրը կրող 

փաստաթղթին, ապա, ինչպես արդեն նշեցի նախորդիվ, այն ռազմավարական 

նշանակություն ունեցող փաստաթուղթ է, որտեղ մի կողմից բարձրաձայնվում են 

առկա համակարգային խնդիրները, մյուս կողմից՝ նախանշվում են օպտիմալ 

լուծումներ։           

 Ուսուցիչների՝ ինչպես կամավոր, այնպես էլ պարտադիր 

ատեստավորման գործընթացները, նաև տարագարգի շնորհման կարգում կատարված 

փոփոխությունները նպատակ ունեն մոտիվացնել ուսուցիչներին, խրախուսել նրանց 

շարունակական զարգացումը և կատարելագործումը։ Նշված գործընթացներից 

յուրաքանչյուրը կարելի է վերլուծել մանրամասնորեն, անդրադառնալ ինչպես 

արձանագրված հաջողություններին, այնպես էլ օբյեկտիվ և սուբյեկտիվ 

դժվարություններին, որոնց ես կանդրադառնամ խորհրդի անդամության իմ 

թեկնածությունը հաստատելու պարագայում։ 


